
Ош мамлекеттик университетинин педагогикалык билим берүүнү өркүндөтүү   

борбору жөнүндөгү 

                                                   ЖОБО 

 

1. Жалпы жобо 

 

1.1 Ош мамлекеттик университетинин педагогикалык билим берүүнү 

өркүндөтүү борбору (мындан кийин “Борбор”) окуу жайдагы педагогикалык, 

психологиялык билим берүүнү, окутуучулардын квалификациясын 

жогорулатууну, болочок мугалимдерди кесиптик жактан даярдоону, 

педагогикалык практиканы өткөрүүнү, мектеп менен байланышты күчөтүүнү, 

таалим-тарбия багытында илимий-изилдөөчүлүк иштерди жүргүзүүнү 

өркүндөтүү максатында иштерди алып барууга багытталган. 

 

1.2 Борбор түздөн-түз ОшМУнун  ректоруна баш ийет жана проректорлордун 

тийиштүү тапшырмаларын ишке ашырат. 

 

1.3 Борбордун структуралык курамы жана штаттык бирдиги ректор тарабынан 

бекитилет. 

 

1.4 Борбордун структуралык курамын педагогика, жалпы психология 

кафедралары жана педагогикалык практика боюнча факультеттердин 

жетекчилери  түзөт. 

 



1.5 Борбордо окуу-методикалык кеңеш түзүлөт жана педагогика, жалпы 

психология кафедраларынын  окуу-методикалык иштерин координациялайт. 

 

1.6 Борборго тиешелүү иш-кагаздары, илимий темалардын, курстук, дипломдук 

иштердин тематикасын бекитүү, педагогикалык практиканын жобосуна жана 

структуралык бөлүктөрдүн аттарына, мезгилдин талабына ылайык 

өзгөртүүлөрдү киргизүү маселелери окуу-методикалык кеңеште каралат. 

 

1.7 Борбор ишмердүүлүгү Кыргыз Республикасынын мыйзамдарын, Өкмөттүн, 

Кыргыз Республикасынын илим жана билим министрлигинин, ОшМУнун 

Уставын, окумуштуулар кеңешинин, ректораттын чечимдерин, буйруктарын 

жетекчиликке алат. 

1.8 Борбор жободо белгиленген тартипте иш кагаздарын жана эсеп-кысап 

иштерин жүргүзөт, өзүнүн укугуна юридикалык жарандардын кызматынан 

пайдаланат.  

2. Борбордун милдеттери 

 

  

2.1. Борбор педагогика жана жалпы психология кафедраларынын илимий окуу-

методикалык, тарбиялык, уюштуруучулук иштерине көзөмөлдөөнү жетектейт. 

2.2. Борбордун ишмердүүлүгү боюнча  ректораттын админстративдик 

кеңешинде жана    Окумуштуулар кеңешинде отчетторду берет.  

2.3. Мектеп  мугалимдеринин жана ЖОЖдордун окутуучуларынын 

педагогикалык алдыңкы иш тажрыйбаларын изилдөө жана аны жайылтуу 

иштерин аткарат. 

 

2.4. Ош шаардык билим берүү башкармалыгы жана Ош облустук МБӨИ менен 

бирдикте мугалимдердин билимин өркүндөтүү иштерин жүргүзөт. 

2.5.  Университеттин методикалык кафедралары менен бирдикте 

практикалардын жумушчу программаларын, силлабустарын, ОМКларын, 

компетенцияларын, баалоо каражаттарынын фондун иштеп чыгат. 



2.6. Окуу жайындагы педагогикалык адистиктердеги практикалардын өтүшүнө 

жалпы жетекчилик кылат жана педагогикалык практиканын жобосун иштеп 

чыгуу менен ректоратка, окумуштуулар кеңешине бекитүүнү сунуштайт. 

2.7. Мектептерге практика үчүн акча каражатын төлөп берүүнү ишке ашырат. 

2.8. Ош областынын райондорунун жана Ош шаарынын билим берүүнү 

башкаруу жетекчилиги, мектептер менен практиканы өткөрүү боюнча 

келишимдерди түзөт. 

 

2.9. Республиканын башка окуу жайларындагы педагогикалык практикалардын 

өтүшү боюнча алдыңкы тажрыйбалар менен таанышып чыгуу менен окуу 

процессине жайылтат. 

2.10. ОшМУнун педагогикалык адистерди даярдоочу факультеттер менен 

инновациялык технологияларды жайылтуу иштерин жүргүзөт. 

2.11. Студенттердин арасында педагогикалык проблемаларды изилдөө боюнча 

илимий иштерди жүргүзөт. 

2.12. Болочок мугалимдерди университетке тартуу боюнча мектептерде 

кесиптик-багыттык иштерди жүргүзөт.  

2.13 Университетке жаш окутуучуларды жумушка кабыл алууда алардын 

педагогикалык-психологиялык билимин текшерүү иштерине катышат.  

2.14 Жогорку жакка мугалимдерди кесиптик жактан даярдоо проблемалары 

боюнча сунуштарды берет. 

2.13. Борборго жүктөлгөн милдеттерди өз убагында жана так аткарат. 

 

 

3. Борбордун структурасы 

 

3.1 Борбордун структуралык курамын педагогика, жалпы психология 

кафедралары жана педагогикалык практика боюнча факультеттердин 

жетекчилери  түзөт. 



3.2. Борбордун директору жана методисти  штаттык кызматтык орундар 

бөлүнөт. 

3.3  Университеттин мугалим даярдоочу факультеттериндеги практика боюнча 

жетекчилер. 

4.Борбордун жетекчилиги 

 

Директордун кызматтык милдеттери: 

 

4.1Борбордун структурасын жана штаттык бирдиктерин иштеп чыгат жана аны 

бекитүүнү ректорго сунуштайт. 

 

4.2 Борбордун карамагындагы бардык структуралардын уюштуруучулук, окуу-

методикалык, илимий-тарбиялык иштерине жалпы жетекчилик кылат. 

 

4.3 Борбордун жобосун жана өнүгүүсүнүн стратегиялык планын иштеп чыгат, 

ректорго бекиттирет жана ишке ашырат. 

 

4.4 Борбордун алдында түзүлгөн окуу-усулдук кенештин ишин көзөмөлдөйт. 

 

4.5 Борбордун структуралык жетекчилеринин  кызматтык милдеттеринин 

аткарылыштарын көзөмөлдөйт. 

 

4.6 Педагогикалык адистерди даярдоочу факультеттер менен бирдикте 

мугалимдерди кесиптик даярдоонун багыттарын, жолдорун мезгилдин, 

рыноктун талабына ылайык иштеп чыгат, аларды ректоратка, окумуштуулар 

кеңешине сунуштайт жана тийиштүү чечимдерди ишке ашырат. 

 

4.7 ОшМУнун педагогикалык жана педагогикалык эмес  адистиктериндеги  

окутуучулардын кесиптик квалификациясын өркүндөтүү маселелерине көмөк 

көрсөтөт. 

 

4.8 Педагогикалык адистиктердеги практикалардын уюштурулушунун жүрүшүн,   

ишке ашышын тиешелүү кафедра башчылары менен биргеликте көзөмөлдөйт, 

жетектейт. Бул багыттагы тийиштүү нормативдик документтерди даярдайт. 

 

4.9  Областтын, шаардын билим берүүнү башкаруу органдары  жана мектептери 

менен практикаларды өткөрүү боюнча келишимдерди түзүүнү ишке ашырат. 



 

4.10 Борбордун кафедраларынын профессордук-окутуучулук курамынын 

илимий-теориялык, кесиптик калыптанышына жана өнүгүшүнө жалпы 

жетекчилик кылат. Кафедраларды кадрлар менен камсыздоону ишке ашырат. 

 

4.11 Борбордун илимий иштеринин аткарылышына жалпы жетекчилик кылат. 

 

4.12 Педагогикалык практикалардын уюштурулушу жана жыйынтыгы боюнча 

факультеттердеги  конференцияларга катышат. 

 

4.13 Кафедралардын саат жүктөмдөрүнүн эсеп-кысабын, бөлүнүшүн, штаттык 

расписаниенин бекилишин көзөмөлгө алат жана мыйзам чегинде тийиштүү 

корректировкаларды киргизет. 

 

4.14 Педагогикалык практикаларды негизсиз себептер менен өтпөгөн 

студенттер, практика боюнча бөлүнгөн сааттарды аткарбаган методисттер 

тууралуу жетекчиликке тийиштүү документтерди даярдайт жана алар менен 

бирдикте чечим чыгарат. 

 

4.15 Факультеттердин жана кабыл алуу комиссиясынын максаттуу кесиптик 

багыт берүү иштерин алар менен бирдикте жүргүзөт. 

 

 

 

Директордун укуктары: 

 

4.16 Университеттин структуралык бөлүмүнүн жетекчиси катары окуу-жайдын  

өзүн-өзү башкаруучулук иштерине катышууга жана тийиштүү сунуштарды 

берүүгө; 

 

4.17 Ректордун тапшырмасы менен керектүү жерлерде окуу жайдын атынан 

сүйлөөгө; 

 

4.18 Борбордун структуралык жетекчилери, окутуучулары эмгек тартибин 

бузушса, квалификациялык  талаптарга жооп беришпесе, окуу-жайдын 

жетекчилигине аларды ээлеген кызматынан бошотууга жана төмөнкү 

денгээлдеги кызматка которууну сунуштоого; 

 



4.19  Борбордун  иш-аракеттери боюнча тийиштүү чечимдерди, буйрутмаларды 

чыгарууга; 

 

4.20   Өзүнүн кесиптик жана адамдык абройун, ар-намысын коргоого; 

 

4.21 Практика өтүп жаткан студенттердин тийиштүү шарттары мектеп 

тарабынан түзүлбөсө, класстар жетишпесе факультеттердин педпрактика боюнча  

жетекчилери, деканаты менен бирдикте башка билим берүү мекемелерине 

которууга; 

 

4.22 Кызматтык иштерин аткаруу үчүн тийиштүү шарттарды түзүп  берүүнү 

окуу-жайдын жетекчилигинен талап кылууга; 

 

4.23 Мыйзамдын негизинде жетекчиликтин уруксаты менен чыгармачыл өргүүгө 

чыгууга.  

   

Борбордун методистинин милдеттери: 

4.24  Борбордун документацияларын жүргүзүү. 

4.25  Борбордун материалдык базасын сактоо жана жоопкер болуу. 

4.26 Педагогикалык практикага чыккан студенттердин жана методист 

окутуучулардын мектептерге баруусун көзөмөлдөө 

4.27 Практикант студенттерге документацияларды толтуруу боюнча 

методикалык жардам көрсөтүү 

4.28 Педагогика жана жалпы психология кафедраларынын лаборанттарынын 

эмгек тартибин көзөмөлдөө 

4.29  Мектептен практика үчүн акча төлөө үчүн келген ведомстволордун 

сааттарын эсептеп берүү. 

4.30  Ректораттан, Окумуштуулар кеңешинен жана факультеттерден келген 

буйруктарды, чечимдерди, сунуштарды,иш кагаздарды кафедраларга өз 

убагында жеткирүү. 

 

Борбордун окуу-методикалык кеңеши 

 



Илимий-изилдөөчүлүк жана илимий-методикалык, практикалык 

ишмердүүлүктүн негизги маселелерин кароо үчүн борбордун окуу-методикалык 

Кеңеши түзүлөт жана ал бул иш аракеттерге өзүнүн таасири менен багыт 

көрсөтөт. Борбордун окуу-методикалык Кеңешинин төрагасы (төрайымы) болуп 

борбордун кызматкерлеринен педагогикалык жана окуу-методикалык 

тажрыйбасы бар адис тандалып, жалпы добуш берүүнүн негизинде көрсөтүлөт 

жана ректордун буйругу аркылуу бекилет. Ал эми иш-кагаздарынын 

жоопкерчилигине борбордун окуу-методикалык кеңештин катчысы эсептелет. 

 

4.30 Окуу-методикалык Кеңештин курамына борбордун директору, илимий-

методикалык иштер боюнча кеңештин төрагасы (төрайымы), кафедралардын (же 

илимий секторлордун), лабораториялардын башчылары, эксперименталдык 

мектептердин директорлору, көрүнүктүү окумуштуулар, билим берүү 

системасынын, жогорку окуу жайларынын кызматкерлери жана коомдук 

уюмдардын өкүлдөрү кирет. 

4.31 Окуу-методикалык Кеңештин курамын Борбордун директорунун сунушу 

менен 3 жылга Университеттин ректору бекитет. 

4.32 Борбордун директору бекиткен иш жана жумушчу пландары боюнча окуу-

методикалык Кеңеш иштейт. Борбордун окуу-методикалык Кеңешинде 

каралуучу маселени даярдоо үчүн атайын комиссия түзүлүшү мүмкүн. 

 

4.33 Окуу-методикалык Кеңеш бекиткен план боюнча борбордун кеңешинин 

мүчөлөрү өз мөөнөтүндө топтолот, ар бир айда бирден кеңеш өркөрүлөт. 

 

 Борбордун окуу-методикалык Кеңешинин милдеттери: 

 

а) Борбордун илимий окуу-методикалык, практикалык ишмердүүлүгүнүн 

негизги багыттарын талкуулайт; 

 

б) Окуу-усулдук колдонмолорду талкуулайт жана университеттин ОМК сына 

сунуштайт. 



в) Борбордун  илимий-методикалык иштеринин жыйынтыктары жөнүндөгү эсеп-

кысаптык иштерин карайт; 

 

г) Борбордун ишмердүүлүгүнө байланыштуу кафедралардын (же секторлордун), 

лабораториялардын маанилүү илимий-методикалык  проблемаларын талкуулайт, 

аны практикага ашыруу үчүн алардын сунуштарын анализдеп,    жыйынтык 

чыгарат; 

 

д) Педагогикалык жана психологиялык илимдер боюнча диссертацияларды 

талкуулайт жана коргоого карата сунуштарды берет; 

 

4.35 Борбордун окуу-методикалык кеңешинин төрагасы илимий даражасы бар, 

же болбосо тажрыйбалуу окутуучулардын арасынан жамааттын сунушу аркылуу 

бекитилет.  

4.36 Борбордун ОМК нын төрагасы университеттин Методикалык Кеңешинин 

мүчөсү болот жана анын кеңешмелерине катышат. 

4.37 Окуу-методикалык кеңештин чечими Борбордун директору кол койгондон 

кийин күчүнө кирет. 

 

 Жобону иштеп чыккан: Педагогикалык билим берүүнү 

өркүндөтүү борборунун директору,п.и.к.,доцент   Батыралиев А. 


